
Xatırladaq ki, bölgələrdəki 
mövcud əmək ehtiyatların-
dan, təbii və iqtisadi poten-
sialdan səmərəli istifadə 
etmək, iqtisadiyyatın qeyri-
neft sektorunun inkişafını 
və aqrar sektorda islahatları 
sürətləndirmək, əhalinin 
məşğulluğunu artırmaq, 
yoxsulluğun səviyyəsini 
azaltmaq, infrastrukturu 
yeniləşdirmək, əlverişli 
investisiya şəraiti, müasir 
müəssisələr, yeni iş yerləri 
yaratmaq istiqamətində 
sistemli tədbirlərin 
gerçəkləşdirilməsi siyasəti  
ümummilli lider Heydər 
Əliyevin neft strategiyasının 
hədəflərini–neft gəlirlərindən 
səmərəli şəkildə istifadə 
olunmaqla Azərbaycanın  
uzunmüddətli və hərtərəfli 
inkişaf konsepsiyasını 
şərtləndirmişdir.

Azərbaycan Prezidenti 
İlham Əliyev oktyabrın 28-
də Ağdaş şəhərinin içməli 
su təchizatı və kanalizasi-
ya sistemlərinin istismara 
verilməsi mərasimində yuxa-
rıdakı fikirlərlə bağlı deyib: 
“Prezident kimi mənim əsas 
vəzifəm ölkə daxilində olan 
problemləri həll etməkdir. 
Ona görə də mən bölgələri 
gəzirəm, hər il, bəlkə də, 30-
35 rayonda oluram. Elə ra-
yonlar var ki, 10 dəfədən çox 
olmuşam. Amma 4-5 dəfədən 
az olduğum rayon yoxdur. 
Ona görə gəlirəm, vəziyyətlə 
tanış oluram, mövcud olan 
problemləri vətəndaşların 
dilindən eşitmək istəyirəm ki, 
o problemlər həll olunsun. 
Ona görə mənim işimin əsas 
hissəsini daxili məsələlər 
tutur və məhz buna görə 
Azərbaycan çox uğurla 
inkişaf edir. Bu yaxınlarda 
yeni hesabatlarda yenə də 
Azərbaycanın uğurlu inkişafı 
öz əksini tapır. Misal üçün, 
Dünya Bankının, Davos 
Ümumdünya Forumunun 
hesabatlarında göstərilir ki, 
elektrik enerjisinə əlçatanlıq 
əmsalına görə Azərbaycan 
dünyada ikinci yerdədir. 
Baxın, görün dünyada nə 
qədər inkişaf etmiş ölkələr 
var. Onların arasında, bütün 
dünya ölkələri arasında 
biz ikinci yerdəyik. Xalqın 
hökumətə inamına görə 
indi biz birinci onluqdayıq. 

Bu, nəyi göstərir? Bunu biz 
demirik, bunu geniş təhlil 
aparan dünyanın ən mötəbər 
qurumları deyir və bu da 
həqiqətdir. Bizim gücümüzün 
də mənbəyi budur. Çün-
ki xalq-iqtidar birliyi bizim 
inkişafımızı şərtləndirir və 
bu dəstək bizə güc verir ki, 
biz öz sözümüzü deyək, öz 
mövqeyimizi müdafiə edək.

Bizim daxili siyasətimiz, 
bax, bu reallığı yaradır, xarici 
siyasətimiz də mövqeyimizi 
gücləndirir. Ona görə bizim 
gələcəkdə ancaq inkişaf yolu 
ilə getməyimiz üçün bütün 
şərtlər var. Mən tam əminəm 
ki, Azərbaycan bundan sonra 
da sabitlik, inkişaf və tərəqqi 
yolu ilə gedəcək, bu gün 
xalqı narahat edən bütün 
problemlər – sosial infrast-
ruktur, sosial ədalətlə bağlı 
olan problemlər öz həllini 
tapacaq”. 

Prezident İlham Əliyevin 
oktyabrın 28-də Qəbələ və 
Ağdaş  rayonlarına səfəri 
də bunun  bariz ifadəsidir. 
Dövlətimizin başçısı 
Qəbələdə olarkən, əvvəlcə 
şəhərin mərkəzində ümum-
milli lider Heydər Əliyevin 
ucaldılmış abidəsini ziyarət 
edib. Ölkə rəhbəri daha 
sonra rayonun Vəndam 
qəsəbəsində dekorativ 
gülçülük istixanası ilə tanış 
olub. Dövlətimizin başçısına 
istixanada görülən işlərlə 
bağlı məlumat verilərək, 
bildirilib ki, hazırda ölkəmizdə 
ənənəvi və ixrac potensialı 
yüksək sahələrdən biri də 
gülçülükdür. Qeyd edilib ki, 
Prezident İlham Əliyevin 
regionların mövcud iqti-
sadi potensialından daha 
səmərəli istifadə olunması, 
ənənəvi sahələrin inkişafı 
ilə bağlı verdiyi tapşırıq və 
göstərişlərə uyğun olaraq, 
gülçülüyün inkişaf etdirilməsi 
istiqamətində də zəruri 
işlər görülür. Bu sahənin 
Azərbaycanda ənənəvi 
xarakter daşıdığını, hələ 
sovet dövründə bununla bağlı   
ciddi işlərin həyata keçirildiyi 
nəzərə alınsa, gülçülüyün 
respublikamızda yenidən 
inkişaf etdirilməsi ilə bağlı 
görülən işlər təqdirəlayiqdir. 
Çünki bu sahədə əldə olunan 
məhsullara dünya bazarında 
böyük tələbat var. Statistik 

göstəricilərə görə, dünya üzrə 
ildə təxminən 3 ton qızılgül 
yağı istehsal olunur. Bu ba-
zarda Azərbaycanın da təmsil 
olunması ölkəmizə yeni 
valyuta axınını təmin edəcək, 
digər tərəfdən də “Made in 
Azerbaijan” brendinin dünya-
da daha da məşhurlaşmasına 
səbəb olacaq.

Prezident İlham Əliyev 
Qəbələ rayonunda 110/35/10 
kilovoltluq “Qəbələ” elekt-
rik yarımstansiyasında 
yenidənqurmadan sonra 
yaradılan şəraitlə də tanış 
olub. Dövlət başçısına ya-
rımstansiya ilə bağlı məlumat 
verilərək vurğulanıb  ki, bura-
da 40 MVA gücündə iki yeni 
transformator quraşdırılıb, 
beləliklə,  yarımstansiyanın 
gücü artırılaraq 80 MVA-ya 
çatdırılıb. Yarımstansiyanın 
yenidən qurulması ilə 110 
kV-luq qidalandırıcı elektrik 
verilişi xətlərinin əlaqələnmə 
sxemlərinin dəyişdirilməsi 
mümkün olub. Bununla da 
“Şəki” Elektrik Stansiyası, 
“Ağsu” və “Ağdaş” qovşaq 
yarımstansiyaları arasında 
110 kV-luq dairəvi elektrik 
təchizatı sxeminin etibarlılığı 
artırılıb.

Prezident İlham 
Əliyev Qəbələyə səfəri 
çərçivəsində  şəhərin içməli 
su təchizatı və kanalizasi-
ya sistemlərinin istifadəyə 
verilməsi mərasimində də 
iştirak edib. Yeri gəlmişkən, 
belə bir mühüm obyektin 
işə salınması qədim tarixə 
və zəngin turizm imkanları-
na malik Qəbələ şəhərində 
əhalinin içməli su təchizatı və 
kanalizasiya xidmətlərindən 

istifadəsinin yaxşılaşdırıl-
masının diqqət mərkəzində 
saxlanılmasının bariz 
ifadəsidir. Xatırladaq ki, bu 
layihənin icrası Azərbaycan 
hökuməti və Dünya Bankının 
birgə maliyyələşdirdiyi “Milli 
Su Təchizatı və Kanalizasiya 
Xidmətləri Layihəsi”, həmçinin 
dövlət investisiya proqramı 
çərçivəsində həyata keçirilib. 
Layihə 2035-ci ilə perspek-
tiv inkişaf nəzərə alınmaqla 
Qəbələ şəhərində 30 min 
nəfərin içməli su təchizatı və 
kanalizasiya xidmətlərindən 
istifadəsinin yaxşılaşdırılma-
sına hesablanıb.

Prezident İlham 
Əliyev səfər çərçivəsində  
“Azərxalça” ASC-nin  Qəbələ 
filialının açılış mərasimində 
də iştirak edib. Bu isə qədim 
el sənətlərindən olan xal-
çaçılığın diqqət mərkəzində 
saxlanıldığını göstərir. Qeyd 
edək ki,   bu sahənin inkişa-
fına xüsusi qayğı sayəsində 
artıq bir çox bölgələrdə 
xalça fabrikləri istifadəyə 
verilib və bəzi regionlarda 
yeni fabriklərin açılması 
istiqamətində işlər gedir. 
Hazırda dövlət səviyyəsində 
belə müəssisələrin yerli 
istehsal hesabına xam-
malla təmin olunmasına 
mühüm əhəmiyyət verilir. 
Bu fabriklərin açılması, 
xüsusilə qadınların işlə təmin 
olunmasında müstəsna rol 
oynayır. Bu sırada təbii ki, 
Qəbələdəki xalça fabriki də 
fərqlənir. 

Müəssisədə əsasən 
Şamaxı, Ağdaş, Ağsu, 
Kürdəmir, Hacıqabul, Göyçay, 
Zərdab, İsmayıllı, Qobus-

tan, Ucar, Qəbələ, Qax, 
Zaqatala və Oğuz rayon-
larının kəndlərində toxu-
nan tarixi və orijinal Şirvan 
xalça çeşnilərinə üstünlük 
veriləcək. Bu çeşnilər dünya 
muzeylərində, şəxsi kollek-
siyalarda mühafizə olunan, 
həmçinin respublikamızın 
ayrı-ayrı bölgələrindən topla-
nılan qədim xalçalar əsasında 
“Azərxalça”nın rəssamları 
tərəfindən hazırlanıb.

Prezident İlham Əliyev 
“Azərxalça” ASC-nin  Qəbələ 
filialının açılış mərasimində 
deyib: “Azərbaycanda 
xalçaçılıq sənətinin bundan 
sonra da yaşadılması üçün 
biz çox böyük işlər görürük. 
Bu məqsədlə “Azərxalça” 
müəssisəsi yaradılıbdır 
və mənim göstərişimlə 
ölkəmizdə 30-dan çox 
xalça fabriki tikilməlidir. 
Onlardan 10-u istifadəyə ve-
rilib, o cümlədən biri Qəbələ 
şəhərində. Növbəti illərdə isə 
20-dən çox fabrik fəaliyyətə 
başlayacaq. Bu fabriklərdə 
minlərlə yeni iş yeri yaradıla-
caq.

Xalçaçılıq sənəti bizim 
milli sənətimizdir, bizim qədim 
sənətimizdir. Azərbaycan 
xalçaları dünyanın ən 
aparıcı muzeylərində nü-
mayiş etdirilir. Xalça bizim 
məişətimizin ayrılmaz 
hissəsidir və Azərbaycan 
xalçaları öz keyfiyyəti ilə 
seçilir. Biz elə etməliyik ki, bu 
sənət daim yaşasın. Buna 
nail olmaq üçün, əlbəttə 
ki, belə fabriklərin yaradıl-
ması çox böyük əhəmiyyət 
kəsb edir. Əminəm ki, 
gənc nəsil bu gözəl sənətə 

gələcək və bizim peşəkar 
mütəxəssislərimiz öz 
təcrübələrini bölüşərək bunu 
gənc nəslə də ötürəcəklər. 
Beləliklə, xalça sənəti yaşa-
yacaq, necə ki, əsrlərboyu 
yaşayıb”.

Dövlətimizin başçısı 
nitqində, həmçinin xalçanın 
ixracyönümlü məhsul oldu-
ğunu xatırladaraq, bildirib 
ki, bu xalçalar xaricə sa-
tılmaqla ölkəmizə valyuta 
gələcək: “Biz indi Sumqayıt 
şəhərində böyük əyirici-boyaq 
müəssisəsini yaradırıq. Ölkə 
üzrə yun tədarük mərkəzləri 
yaradılır. Bizim öz boyala-
rımız, öz iplərimiz olacaq 
və idxaldan asılılıq aradan 
qaldırılacaq.

Ona görə “Azərxalça”nın 
yaradılması, görün, nə qədər 
böyük, gözəl hadisələrə təkan 
verdi. Həm iş yerləri yaradı-
lır, biz sənətimizi yaşadırıq, 
gənc nəsli yetişdiririk, həm 
də bölgələrdə yunçuluqla 
bağlı aparılan tədbirlər öz 
səmərəsini verir və nəticədə, 
Azərbaycan daha da güclənir, 
ölkəmizin uğurlu inkişafı 
təmin edilir”.

Dövlətimizin başçısı səfər 
çərçivəsində Qəbələnin  
Böyük Əmili-Bılıx-Əmirvan, 
Ağdaş rayonunun Qolqəti-
Dəhnəxəlil- Qoşaqovaq-
Ərəbocağı avtomobil yolla-
rının açılış mərasimlərində 
iştirak edib.

Qeyd edək ki, Prezident 
İlham Əliyevin siyasətinə uy-
ğun olaraq hazırda ölkəmizin 
regionlarında infrastruktu-
run təkmilləşdirilməsi və 
inkişaf etmiş ölkələrdəki 
səviyyəyə çatdırılması diqqət 

mərkəzindədir. Möhtərəm 
Prezidentimiz son vaxtlar 
təyin etdiyi gənc kadrla-
rın qarşısında bu vəzifəni 
qoyur. Azərbaycan Res-
publikasının Prezidenti 
cənab İlham Əliyevin Yevlax 
şəhərinə və Xaçmaz rayo-
nuna yeni təyin olunmuş 
icra hakimiyyəti başçılarını 
qəbul edərkən səsləndirdiyi 
fikirlər də bunu təsdiqləyir. 
Dövlətimizin başçısı dedi: 
“Sizin qarşınızda duran əsas 
vəzifələr rəhbərlik edəcəyiniz 
rayonların sosial-iqtisadi 
inkişafını təmin etməkdir. Siz 
vətəndaşlarla daim təmasda 
olmalısınız, bütün kəndləri 
gəzməlisiniz, kənd cama-
atı ilə görüşməlisiniz. Sizin 
işiniz kabinet işi olmamalı-
dır. Düzdür, əlbəttə ki, hər 
bir rəhbərin işi, o cümlədən 
qəbul edilən qərarlar, görülən 
işlər, keçirilən müşavirələr - 
bütün bunlar hər bir rəhbər 
işçinin gündəlik həyat tərzidir. 
Ancaq siz çox model başçılar 
kimi fəaliyyət göstərməlisiniz”.

Ölkə başçısı qeyd etdi 
ki, əgər ölkəmizin bütün 
kəndlərinin problemləri həll 
olunarsa, deməli, bütün 
problemlər də həll olunacaq. 
Xüsusilə, nəzərə alsaq ki, 
hazırda regionların sosial-iq-
tisadi inkişafı üzrə dördüncü 
dövlət proqramı icra edilir: 
“Hesab edirəm ki, dördüncü 
proqramın icrası nəticəsində 
bu günə qədər həll olunma-
mış məsələlər tam şəkildə 
öz həllini tapacaqdır. Bu 
proqramın icrası Xaçmaz 
və Yevlax rayonlarını da 
əhatə edir. Siz vətəndaşların 
qayğıları ilə yaşamalısı-

nız, onların problemlərini 
öyrənməlisiniz, düzgün təhlil 
aparmalısınız. Hansı məsələ 
rayon səviyyəsində həll oluna 
bilərsə, onları həll etməlisiniz. 
Əgər gücünüz çatmasa, 
onda mərkəzi icra orqanla-
rına müraciət etməlisiniz, o 
cümlədən Prezident Admi-
nistrasiyasına ki, biz mövcud 
olan problemləri həll edək”.

Respublikamızın 
rəhbəri vətəndaşlarla daim 
ünsiyyət əsnasında rayonun 
problemlərini və onları na-
rahat edən məsələləri daha 
dərindən öyrənib adekvat 
tədbirlər görülməsi barədə 
tapşırıq və tövsiyələrini 
verdi. Bildirdi ki, bütün 
xoşagəlməz hallara son 
qoyulmalı, rüşvətxorluq, 
korrupsiya tamamilə yığışdı-
rılmalıdır: “Mən sizə şəxsən 
bu göstərişi verirəm. Əgər 
eşitsəm, bilsəm ki, əyri yola 
gedirsiniz, onda siz çox ciddi 
cəzalandırılacaqsınız. Bunu 
bəri başdan bilin və bütün 
başqa yerli icra orqanlarının 
nümayəndələri, rəhbərləri 
məni yaxşı eşitsinlər. Kor-
rupsiyaya, rüşvətxorluğa 
qarşı Azərbaycanda aman-
sız mübarizə aparılmalıdır. 
Bu yara bizim inkişafımızı 
ləngidir və gələcəyə olan 
planlarımızı sarsıda bilər. 
Düzdür, bu bəla hər bir 
ölkədə var. Amma əsas 
məsələ ondadır ki, rəhbərlik 
bu məsələyə necə münasibət 
göstərir. Azərbaycanda 
şəffaflıq, dürüstlük hər 
bir dövlət məmuru üçün 
həyat tərzi olmalıdır. Ona 
görə bu məsələ ilə bağlı 
aidiyyəti dövlət qurumları ilə 
birlikdə çox ciddi fəaliyyət 
göstərməlisiniz, tamamilə 
şəffaf vəziyyət yaradılmalı-
dır”.

Cənab Prezident bir 
daha tapşırdı ki, rayonların 
abadlıq-quruculuq işlərinə 
diqqət yetirilməlidir, mövcud 
obyektlərin işlək vəziyyətdə 
olması da çox önəmlidir. Bu 
məqsədlə büdcə vəsaiti ilə 
yanaşı, Prezidentin Ehtiyat 
Fondundan da əlavə vəsait 
ayrılır.

Vaqif BAYRAMOV,  
“Xalq qəzeti”

Prezident kimi mənim əsas vəzifəm ölkə 
daxilində olan problemləri həll etməkdir. Ona 
görə də mən bölgələri gəzirəm, hər il, bəlkə 
də, 30–35 rayonda oluram. Elə rayonlar 
var ki, 10 dəfədən çox olmuşam. Amma 4–5 
dəfədən az olduğum rayon yoxdur. Ona görə 
gəlirəm, vəziyyətlə tanış oluram, mövcud olan 
problemləri vətəndaşların dilindən eşitmək 
istəyirəm ki, o problemlər həll olunsun. 
Ona görə mənim işimin əsas hissəsini daxili 
məsələlər tutur və məhz buna görə Azərbaycan 
çox uğurla inkişaf edir. 

İlham ƏLİYEV  
Azərbaycan Respublikasının Prezidenti

Prezident İlham ƏLİYEV: 
Vətəndaşlara xidmət 
etmək bizim borcumuzdur

Azərbaycanda investisiyaların qeyri-
neft sektoruna, xüsusən də regionların 
inkişafına yönəldilməsi, əlverişli 

sahibkarlıq və biznes mühitinin formalaşdırılması, 
işsizlik probleminin həlli, əhalinin həyat şəraitinin 
yaxşılaşdırılması məsələləri Prezident İlham 
Əliyevin yeritdiyi iqtisadi siyasətin prioritet 
istiqamətlərindən biri kimi diqqət çəkir. Dövlət 
başçımız hökumətin həyata keçirdiyi tədbirlərin 
icra prosesini daim nəzarətdə saxlayır, habelə 
ölkənin strateji resurslarını qlobal layihələrin 
reallaşdırılması istiqamətində səfərbər edir. Bu 
baxımdan son illərdə regional inkişaf və qeyri-
neft sektorunun tərəqqisi ilə bağlı reallaşdırılan 
tədbirləri xüsusi vurğulamaq olar.

Daxili İşlər naziri Gəncədə vətəndaşları qəbul edib

 � Azərbaycan Respublikasının 
Prezidenti İlham Əliyevin tapşırığına 
əsasən, mərkəzi icra hakimiyyəti orqanları 
rəhbərlərinin şəhər və rayonlarda 
vətəndaşların qəbulu cədvəlinə uyğun olaraq, 
Daxili İşlər naziri, general-polkovnik Vilayət 
Eyvazov oktyabrın 31-də Gəncə Şəhər Baş 
Polis İdarəsində daxili işlər orqanlarının 
fəaliyyətinə və səlahiyyətinə aid məsələlərlə 
əlaqədar növbəti qəbul keçirib. 

Daxili İşlər Nazirliyi-
nin mətbuat xidmətindən 
AZƏRTAC-a bildiriblər ki, 
Daxili İşlər naziri əvvəlcə 
ulu öndər Heydər Əliyevin 
şəhərin mərkəzindəki 
abidəsini ziyarət edərək 
önünə gül dəstəsi qoyub.

Daha sonra nazir Baş 
Polis İdarəsində Gəncə də 
daxil olmaqla respublikanın 
Qərb bölgəsinin 10 şəhər və 
rayonundan, eyni zamanda, 
həmin zonada məskunlaşmış 
qaçqın və məcburi 
köçkünlərdən qəbul üçün 

müraciət edən 34 vətəndaş 
ilə görüşüb.      

 General-polkovnik 
V.Eyvazov onların po-
lisin fəaliyyəti ilə bağlı 
müraciətlərini şəxsən 
dinləyərək, problemlərinin 
operativ şəkildə, mövcud 
qanunvericiliyə uyğun həlli 
üçün nazirliyin aidiyyəti baş 
idarə və xidmət rəislərinə 
konkret tapşırıqlar ve-
rib. Müraciətlərin böyük 
əksəriyyəti elə yerindəcə öz 
həllini  tapıb. 

Tədbirdə iştirak edən 
şəxslər göstərilən diqqət 
və qayğıya, müraciətlərinə 
çevik reaksiyaya və həssas 
yanaşılmasına görə dövlət 

başçısına minnətdarlıq 
ediblər, onun ölkəmizin sürətli 
inkişafına yönəlmiş ardıcıl, 
məqsədyönlü və qətiyyətli 
siyasi kursunu bundan sonra 
da dəstəkləyəcəklərini vurğu-
layıblar.

Sonda nazir V.Eyvazov 
bölgənin ərazi polis orqan-
larının qəbulda iştirak edən 
rəislərinə Azərbaycan Res-
publikasının Prezidenti İlham 
Əliyevin qarşıya qoyduğu 
əsas vəzifələrdən birinin 
vətəndaş məmnunluğunun 
təmini olduğunu xatırla-
daraq, bütün müraciətlərə 
operativ baxılıb qanuni 
qərarların qəbul edilməsini, 
hər bir struktur qurumda 
insanlarla münasibətdə 
etik davranış qaydalarına 
ciddi əməl olunmasını, on-
ların qəbuluna daim xüsusi 
həssaslıqla yanaşılmasını, 
hüquq və azadlıqlarının, 
qanuni mənafelərinin yüksək 
səviyyədə qorunmasını, 
qeyd olunan işin rəhbər 
heyət tərəfindən gündəlik 
nəzarətdə saxlanılmasını 
tələb edib, bu istiqamətdə 
tapşırıq və tövsiyələrini verib. 
Nazir Azərbaycan Polisinin 
insanların güvənc yerinə 
çevrilməsinin, bütövlükdə, 
cəmiyyətdə asayiş 
keşikçilərinin nüfuzunun daha 
da yüksəldilməsi yönümündə 
fəaliyyətin sistemli şəkildə 
davam etdirilməsinin 
zəruriliyini vurğulayıb.

Azərbaycan Respublikasının 
Vəkillər Kollegiyası və Dövlət 
İmtahan Mərkəzi oktyabrın 31-də 

Dövlət İmtahan Mərkəzinin Kompüter 
Mərkəzində vəkilliyə qəbul üzrə yazılı 
test imtahanı keçiriblər.

Vəkillərin İxtisas Komissiyasından 
AZƏRTAC-a bildiriblər ki, Azərbaycan 
Respublikasının Prezidenti İlham 
Əliyevin “Azərbaycan Respublikasında 
vəkilliyin inkişafı ilə bağlı əlavə tədbirlər 
haqqında” Sərəncamına əsasən, ixtisas 
imtahanlarının müntəzəm keçirilməsini 
təşkil etməklə Vəkillər Kollegiyasına yeni 
üzvlərin, xüsusən gənc hüquqşünasların 
qəbul edilməsi üçün şərait yaradılması 
barədə tövsiyəsi rəhbər tutularaq cari ilin 
aprel ayında başlanılan və daimi əsaslarla 
aparılan sənəd qəbulu nəticəsində 

245 hüquqşünas vəkil olmaq üçün 
namizədliyini irəli sürüb. Üç saat davam 
edən imtahanda 236 nəfər iştirak edib. 
Onlardan 144-ü 60 və daha yüksək bal 
toplayıb ki, bu da 61 faiz təşkil edir. Ən 
yüksək nəticə göstərən namizəd 95 bal 
toplayıb.

Şəffaf şəraitdə keçirilən imtahanda bir 
çox yerli və beynəlxalq, dövlət və qeyri-
hökumət təşkilatlarından müşahidəçilər, 
televiziya və mətbuat nümayəndələri 
iştirak ediblər.

Vəkilliyə qəbulla bağlı ixtisas 
imtahanlarının yazılı test mərhələsinin 
nəticələrindən şikayət vermək istəyən 
şəxslər noyabrın 4-dən 8-dək +994 12 
594-14-95 (Orxan Babayev) nömrəsi ilə 
əlaqə saxlaya bilərlər.

Vəkilliyə qəbulla bağlı ixtisas 
imtahanlarının yazılı test mərhələsini 
uğurla keçmiş və şifahi müsahibə 
mərhələsində iştirak etmək üçün tələb 
olunan sənədləri təqdim etməmiş 
namizədlər noyabrın 20-dən dekabrın 
20-dək aşağıdakı sənədləri təqdim 

etməlidirlər: Vəkillər Kollegiyasının 
Rəyasət Heyəti tərəfindən müəyyən 
edilmiş formada ərizə, şəxsiyyət 
vəsiqəsinin notarial qaydada təsdiq 
edilmiş surəti, ali hüquq təhsili barədə 
diplomun notarial qaydada təsdiq edilmiş 
surəti, əmək kitabçasının notarial qaydada 
və ya iş yerində təsdiq edilmiş surəti, əqli 
cəhətdən sağlamlıq barədə tibbi arayış, 
3x4 sm və 4x6 sm ölçüdə hər ölçüdən 4 
ədəd (cəmi 8 ədəd) rəngli fotoşəkil, vəkilin 
şəxsi məlumat vərəqəsi, tərcümeyi-hal.

Azərbaycan Respublikası Vəkillər 
Kollegiyasının üzvlüyünə qəbulla bağlı 
ixtisas imtahanlarının şifahi müsahibə 
mərhələsinin vaxtı ilə bağlı namizədlərə 
əlavə məlumat veriləcək.

Vəkilliyə qəbul üçün təqdim olunmuş 
sənədlərlə ilkin doldurulmuş ərizə-anket 
formasında qeyd olunmuş məlumatlar 
arasında ziddiyyət aşkar olunarsa və 
ya namizəd vəkilliyə qəbul üçün lazım 
olan tələblərə cavab verməzsə, növbəti 
mərhələyə buraxılmayacaq.

Vəkilliyə qəbul üzrə  
imtahanın nəticələri açıqlanıb

Atəşkəs rejimi 20 dəfə pozulub
 � Ermənistan silahlı qüvvələrinin bölmələri sutka ərzində 

cəbhənin müxtəlif istiqamətlərində snayper tüfənglərindən də 
istifadə etməklə atəşkəs rejimini 20 dəfə pozub.

Müdafiə Nazirliyinin mətbuat 
xidmətindən AZƏRTAC-a bildiriblər ki, 
Ermənistan Respublikasının Noyember-
yan rayonunun Şavarşavan kəndində 
və adsız yüksəkliklərdə, Krasnoselsk 

rayonu ərazisindəki adsız yüksəkliklərdə 
yerləşən mövqelərdən Azərbaycan 
Respublikasının Qazax rayonunun Qay-
maqlı kəndində və adsız yüksəkliklərdə, 
Gədəbəy rayonunun Göyəli, Zamanlı 

kəndlərində və adsız yüksəkliklərdə 
yerləşən mövqelərimiz atəşə tutulub.

Ağdam rayonunun işğal altında olan 
Baş Qərvənd, Yusifcanlı, Cəbrayıl ra-
yonunun Nüzgar kəndləri yaxınlığında, 
həmçinin Goranboy və Tərtər rayon-
ları ərazisindəki adsız yüksəkliklərdə 
yerləşən mövqelərdən də ordumuzun 
mövqelərinə atəş açılıb. 

